
অষ্টম অধ্যায়






গা ধুই বামুণে কৰে গোসাঁই-সেৱা,

 কোনে সেৱা কৰে নাও।

পধূলি ওলায়ে  মনত চিন্তা কৰোঁ

 আজি কোন পোনে যাওঁ॥ ১৪১।



চিতায়ো মাৰিছে খাই, সমনীয়া,

 চৰ্চায়ো মাৰিছে খাই।

যৌৱনৰ কালতে  ফুৰোঁ অনাই-বনাই

 ছোৱালী খোজোঁতা নাই॥ ১৪২।



আয়ে নোখোজে  জীয়ৰী ছোৱালী,

 বোপায়ে নোখোজে গপত৷

মই, সমনীয়া,  যিজনীক ছান্দিছোঁ

 আনি যাম চকুৰে টিপত॥ ১৪৩।



কুঁহিয়াৰ কাটি যাওঁ  পাবত, লগৰীয়া,

 কুঁহিয়াৰ কাটি যাওঁ পাবত।

এজনী আনি যাওঁ  ধনে' বিয়া কৰাই,

 এজনী আনি যাওঁ লাভত॥ ১৪৪।



ছৰ্কাৰী চাকৰি নালাগে লাহৰী,

 নালাগে তলপৰ ধন।

ছোৱালী আনিলে  হব মটা লৰা,

 পথালি-কোলাতে লম॥ ১৪৫।

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

